
Coole Sau  

I hob Angst vorm Fliang
do kannt i Liada singa

Da kleanste Defekt kannt mi ins Jenseits bringa
I hob Angst vor jedem Schiff und dase untagä
A Meteorit kannt eischlong, do wo i grod stäh

I hob Angst vor jedm Hund sogar vor am Koda
A Hosnscheissa ware oiwei fia mein Voda
I hob Angst vor jedem Tunnel in am Berg

fia meine Kinda bine a Gartnzwerg

Scho ois Bua hobe gfiacht, daß ma mi vohaut
Drum bine heid no auf da Flucht und lach dabei so laut

Do is mancha der a schlechtes Buidl von mir moid
Doch von allem obgseng, bin i de coolste Sau der Woid

I hob Angst vor da Dunkelheit, sogar im Liacht
Wene schlaf, dann is klar, daß a Alptraum daherkriacht
I hob Angst vor am Rauchaboa und vor mein Grobstoa  

Unta mutige Menschn bine so alloa 

Wega jeder Kloanigkeit griag i a Gänsehaut
Drum bine imma auf da Flucht und lach dabei so laut

Wanne nimma weida woas, schaudads mi so koid
Neamands kon ma heufa, net moi de coolste Sau der Woid

I hob Angst vor de Brüste meiner Frau
Vor dea Frauen Gelüste werds ma flau

I hob Angst vor da Küste,
weil ma leicht ins Wasser foid

Oba undam Sonnenschirm
bin i de coolste Sau der Woid


